Mál nr. nr. 99M02-0005
Tilmæli gjørt 24.03.1999 
Evni: Innflutningur av sjúkrabili og defibilator
§ 27, 7. stk. í mvg-lógni 
· Samandráttur:
Bjargingarfelag søkir um at sleppa undan av rinda mvg í samband við inn-flyt-ing av sjúkra-bili og defibiator.
Mælt verður til, ikki at loyva avgjaldsfríum innflutningi av sjúkrabili og defibilator.
Nevndin hevur lagt dent á, at lógin og viðmerkingarnar til lógina eiga at føra til eina stranga tulk-ing, og at gávuelementið manglar í málinum, soleiðis sum tað er lýst. 

Málslýsing og uppskot: 
Bjargingarfelag hevur í nøkur ár eftir avtalu við Landssjúkrahúsið (LS) røkt sjúkraflutning fyri LS. Flut-n--ing--urin er farin fram, skilst, við 2 bilum, einum, ið bjargingarfelagið sjálvt hevur útvegað sær fyri árum síðani og sum nú er heldur slitin, og einum, ið LS hevur latið bjargingarfelagnum at nýta og hava um hend-ur. Bjarg--ingarfelagið førir fram, at tænastan, at flyta sjúklingar er so mikið nógv økt, at neyðugt er nú við 2 bil-um. Teirra egni bilur, tann eldri, er nú so gamalur, at hann ikki longur kann metast sum tíð-ar-hóskandi, um-framt, at tað loysir seg ikki at gera ábøtur á hann.

Felagið ætlar tí at nýta innsamlaðan pening (kr. 130.000,00) at keypa brúktan bil til felagið fyri kr. 150.000,00 (uttan MVG) úr Svøríki at loysa gamla bilin av. Sum eykalutur stendur teimum í boði at keypa brúktan defibilator fyri umleið kr. 8.000,00 uttan MVG (nýprísur kr. 60.000,00). Bjarg-ingar-fel-ag-ið vísir á, at bilur og defibilator er partur av einum sjálvbodnum samfelagsgagnligum arbeiði.

Í § 27, stk. 7 verður sagt, at heilt serligar umstøður skulu verða um avgjaldsfrítøka skal verða loyvt, men gevur ikki aðra leiðbeining. Viðmerkingarnir til lógina leggja dent á kappingarneutralitet, og lagt verður afturat, at eitt dømi kundi verið, at sjúkrahús innflytir útgerð sum er latin sum gávu av væl-gerandi stovni ella felagskapi, og annars verður sagt at frítøkan er treytað av, at samsvarandi út-gerð ikki verður fram-leidd her á landi. Við øðrum orðum er lagt upp til eina sera stranga tulking, m.a. av tí, at lógin í øðrum reglum nevnir nær frítøka kann játtast. Sjálvt um ikki er nærri tilskilað í løg-tingslóg um MVG, so er vanligur tulkingarsiður á hesum øki, at skeita til tilsvarandi reglur í tolllógini. § 7, stk. 1, litra b nevnir at lutir, ið verða innfluttir til góðgerarafeløg og stovnar sum gávu, kann verða veitt tollfrían innflutning.

Í hesum føri er talan um, at ein felagskapur við samfelagsgagnligum endamáli til sín sjálvs innflytur brúktar lutir til brúk í sínum samfelagsgagnliga arbeiði. Tað er tó so, at gávuelementið ikki er til staðar, tí felagið innflytur til sín sjálvs og ikki til t.d. sjúkrahúsverkið, sum felagið veitir ein tænastu.

Vísandi til, at bæði lóg og viðmerkingar leggja upp til eina neyva tulking verður mælt frá at veita frí-tøku, tí gávuelementið manglar. 

